
«Հայաստանի Հանրապետության կառավարության 2023 թվականի հունիսի 8-ի N922-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի

	1. ՀՀ տարածքային կառավարման և
ենթակառուցվածքների նախարարություն
	29.07.2024թ.

	
	N ԳՍ/25․2/23425-2024

	ՀՀ տարածքային կառավարման և ենթակառուցվածքների նախարարությունը իր իրավասությունների շրջանակում «Հայաստանի Հանրապետության կառավարության 2023 թվականի հունիսի 8-ի N922-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն։
 

	2. ՀՀ էկոնոմիկայի նախարարություն
	31.07.2024թ․

	
	N 01/15147-2024

	Ի պատասպան Ձեր՝ 2024 թվականի հուլիսի 19-ի թիվ 01/3-4/45110-2024 գրության՝ քննության առնելով «Հայաստանի Հանրապետության կառավարության 2023 թվականի հունիսի 8-ի N922-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը, որով առաջարկվում է էլեկտրոնային հարթակների միջոցով ուղևորափոխադրման ծառայություն մատուցող ֆիզիկական անձանց հաշվառել հարկային մարմնում պարզեցված կարգով (այսուհետ՝ Նախագիծ),  հայտնում ենք հետևյալը.
Նախագծի հիմնավորման մեջ բացակայում են անհրաժեշտ վերլուծություններ և հիմնավորումներ, որոնց շնորհիվ հնարավոր կլինի բացահայտել նախատեսվող կարգավորումների անհրաժեշտությունը։ Ավելին, հիմնավորմամբ ներկայացված չէ որևէ փաստարկ առկա խնդիրների և դրանց լուծմանն ուղղված անհրաժեշտության մասին։
Միաժամանակ նախագծի վերաբերյալ լիարժեք պատկերացում կազմելու նպատակով՝ անհրաժեշտ է ներկայացնել ֆիզիկական անձանց հարկային մարմնում հաշվառման ընթացակարգային հետևանքները, մասնավորապես, անհրաժեշտ է ներկայացնել, թե հարկային մարմնում հաշվառվելու արդյունքում ինչպիսի հարկային պարտավորություններ կարող են առաջանալ էլեկտրոնային հարթակների միջոցով ուղևորափոխադրման ծառայություն մատուցող ֆիզիկական անձանց համար։
Ելնելով վերոգրյալից՝ գտնում ենք, որ նախատեսվող կարգավորումների առնչությամբ անհրաժեշտ է ներկայացնել դրանց հիմնավորվածությունն ու օբյեկտիվ անհրաժեշտությունը հիմնավորող համապատասխան փաստարկներ:
	Ընդունվել է ի գիտություն
ՀՀ հարկային օրենսգրքի 289-րդ հոդվածի 4-րդ մասի համաձայն, մասնավորապես՝ անհատ ձեռնարկատեր չհանդիսացող ֆիզիկական անձինք ՀՎՀՀ ստանալու համար դիմում են հարկային մարմնին և ներկայացնում են հետևյալ փաստաթղթերը՝ ֆիզիկական անձի կողմից լրացված` ՀՎՀՀ-ի տրամադրման` հարկային մարմնի հաստատած ձևով և կարգով լրացված դիմումը, անձնագրի կամ նույնականացման քարտի պատճենը, հանրային ծառայությունների համարանիշը, իսկ դրա բացակայության դեպքում` հանրային ծառայությունների համարանիշի բացակայության վերաբերյալ լիազոր մարմնի տրամադրած տեղեկանքի պատճենը։ Օրենսգրքով սահմանված դեպքերում անհատ ձեռնարկատեր և նոտար չհամարվող ֆիզիկական անձանց կողմից Օրենսգրքով սահմանված կարգով և չափով հարկ հաշվարկելու և վճարելու, ինչպես նաև «Պետական տուրքի մասին» օրենքին համապատասխան տարեկան պետական տուրք վճարելու պարտավորություն առաջանալու դեպքում անհատ ձեռնարկատեր և նոտար չհամարվող ֆիզիկական անձանց հաշվառումն իրականացնում է հարկային մարմինը` անկախ սույն մասով սահմանված փաստաթղթերի ներկայացումից: 
«Պետական տուրքի մասին» օրենքի 19․7-րդ հոդվածի 2024 թվականի սեպտեմբերի 1-ից գործող խմբագրության համաձայն՝ նույն հոդվածով սահմանված դեպքերում ուղևորափոխադրում իրականացնող ֆիզիկական անձինք հարկային մարմնում հաշվառվում են Հայաստանի Հանրապետության հարկային օրենսգրքով սահմանված կարգով։
ՀՀ կառավարության 08․06․2023թ․ N922-Ն որոշմամբ սահմանված է անհատ ձեռնարկատեր չհանդիսացող ֆիզիկական անձանց հարկային մարմնում հաշվառման պարզեցված կարգը։  Նախագծի նպատակը էլեկտրոնային հարթակների միջոցով ուղևորափոխադրման ծառայություն մատուցող ֆիզիկական անձանց հարկային մարմնում պարզեցված կարգով հաշվառելու համար կարգավորում նախատեսելն է։ Մասնավորապես՝ նախատեսվում է, որ էլեկտրոնային հարթակների միջոցով ուղևորափոխադրման ծառայությունների մատուցման դեպքում ուղևորափոխադրման ծառայություն մատուցող ֆիզիկական անձինք հաշվառվում են հարկային մարմնում՝ էլեկտրոնային հարթակով ուղևորափոխադրման ծառայություն մատուցող անձանց կողմից հարկային մարմին ֆիզիկական անձանց վերաբերյալ ներկայացված տեղեկության հիման վրա։

	3. ՀՀ ֆինանսների նախարարություն
	07.08.2024թ․

	
	N 01/2-3/16276-2024

	Ս.թ. հուլիսի 19-ի Ձեր թիվ 01/3-4/45110-2024 գրությամբ ներկայացված` «Հայաստանի Հանրապետության կառավարության 2023 թվականի հունիսի 8-ի թիվ 922-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Էլեկտրոնային հարթակների միջոցով ուղևորափոխադրման ծառայություն մատուցող ֆիզիկական անձանց հարկային մարմնում պարզեցված կարգով հաշվառելու նպատակով նախագծով առաջարկվում է սահմանել, որ էլեկտրոնային հարթակների միջոցով ուղևորափոխադրման ծառայությունների մատուցման դեպքում ուղևորափոխադրման ծառայություն մատուցող ֆիզիկական անձինք հաշվառվում են հարկային մարմնում՝ էլեկտրոնային հարթակով ուղևորափոխադրման ծառայություն մատուցող անձանց կողմից հարկային մարմին ֆիզիկական անձանց վերաբերյալ ներկայացված հետևյալ տեղեկատվության հիման վրա՝ անձնագիր կամ նույնականացման քարտ և հանրային ծառայության համարանիշ, իսկ դրա բացակայության դեպքում` հանրային ծառայությունների համարանիշի բացակայության վերաբերյալ լիազոր մարմնի տրամադրած տեղեկանք։
Վերոգրյալի կապակցությամբ, անհրաժեշտ ենք համարում նկատել, որ ՀՀ կառավարության 2023 թվականի հունիսի 8-ի թիվ 922-Ն որոշման 1-ին կետով սահմանված հավելվածի 2-րդ կետի համաձայն՝ անհատ ձեռնարկատեր չհանդիսացող ֆիզիկական անձանց հարկային մարմնում հաշվառման պարզեցված կարգը վերաբերում է միայն անհատ ձեռնարկատեր չհանդիսացող այն ֆիզիկական անձանց, որոնք «Հայաստանի Հանրապետության քաղաքացիության մասին» ՀՀ օրենքին համապատասխան համարվում են Հայաստանի Հանրապետության քաղաքացիներ:
Այս առումով, հայտնում ենք, որ էլեկտրոնային հարթակների միջոցով ուղևորափոխադրման ծառայություններ կարող են մատուցել նաև «Հայաստանի Հանրապետության քաղաքացիության մասին» ՀՀ օրենքին համապատասխան ՀՀ քաղաքացիներ չհամարվող ֆիզիկական անձինք, որոնց վերաբերյալ էլեկտրոնային հարթակով ուղևորափոխադրման ծառայություն մատուցող անձանց կողմից հարկային մարմին տեղեկատվություն ներկայացնելու պահանջ նախագծով սահմանված չէ։ Ընդ որում, նման պահանջ չսահմանելու արդյունքում կստացվի այնպես, որ ՀՀ քաղաքացի չհամարվող ֆիզիկական անձինք պետք է ինքնուրույն հաշվառվեն հարկային մարմնում, ինչը, կարծում ենք, խնդրահարույց է և կարող է հանգեցնել վարչարարական ռիսկերի առաջացման։
Հաշվի առնելով վերոգրյալը՝ առաջարկում ենք նախագծով կարգավորել նաև խնդրո առարկա դեպքերում «Հայաստանի Հանրապետության քաղաքացիության մասին» ՀՀ օրենքին համապատասխան ՀՀ քաղաքացի չհամարվող ֆիզիկական անձանց հարկային մարմնում հաշվառման հետ կապված հարաբերությունները։
	Չի ընդունվել
ՀՀ քաղաքացի չհանդիսացող ֆիզիկական անձանց հաշվառման մասով որոշմամբ կարգավորում նախատեսելը նպատակահարմար չէ, քանի ՀՀ կառավարության 08․06․2023թ․ N922-Ն որոշմամբ սահմանված անհատ ձեռնարկատեր չհանդիսացող ֆիզիկական անձանց հարկային մարմնում հաշվառման պարզեցված կարգը վերաբերում է անհատ ձեռնարկատեր չհանդիսացող այն ֆիզիկական անձանց, որոնք «Հայաստանի Հանրապետության քաղաքացիության մասին» Հայաստանի Հանրապետության օրենքին համապատասխան համարվում են Հայաստանի Հանրապետության քաղաքացիներ։ 
Բացի այդ ՀՀ քաղաքացի չհանդիսացող անձանց հնարավոր չէ նույնականացնել «Ես եմ» համակարգի միջոցով։
[bookmark: _GoBack]Ինչ վերաբերվում է ՀՀ քաղաքացի չհանդիսացող անձանց հաշվառմանը, ապա վերջիններս կհաշվառվեն հարկային օրենսդրությամբ նախատեսված կարգավորումներին համաձայն։ Մասնավորապես՝ եթե ֆիզիկական անձը օրենսգրքի 
25-րդ հոդվածի 4-րդ մասի համաձայն՝ հանդիսանում է ոչ ռեզիդենտ ֆիզիկական անձ, ապա հարկ վճարողի հաշվառման համար տրամադրելու հետ կապված հարաբերությունները կկանոնակարգվեն ՀՀ ՊԵԿ նախագահի 2017թ․ սեպտեմբերի 25-ի N 327-Ն հրամանի 1-ին կետի 4-րդ ենթակետով հաստատված N4 հավելվածի շրջանակներում, իսկ օրենսգրքի 25-րդ հոդվածի 1-ին մասի համաձայն ռեզիդենտ ֆիզիկական անձ հանդիսանալու դեպքում նույն հարաբերությունները կկանոնակարգվեն հրամանի 1-ին կետի 1-ին ենթակետով հաստատված N1 հավելվածի շրջանակներում։ Միաժամանակ, հայտնում ենք, որ հարկային մարմնում հաշվառման կանգնելու առցանց դիմումը կարող է ներկայացվել հետևյալ հղումով՝ https://file-online.taxservice.am/pages/onlineuser/confirmEmailOnlineRegistration.jsf:
ՀՀ ռեզիդենտ ֆիզիկական անձը կարող է Էլեկտրոնային հարցումների միասնական www.e-request.am հարթակի միջոցով ուղարկել լրացված և ստորագրված դիմում ՀՎՀՀ ստանալու համար և կցել անձը հաստատող փաստաթղթի պատճենը և ՀԾՀ-ն: Եթե ֆիզիկական անձը հանդիսանում է ոչ ռեզիդենտ, ապա նույն հարթակի միջոցով կարող է ուղարկել ոչ ռեզիդենտ ֆիզիկական անձի հարկ վճարողի հաշվառման համար ստանալու դիմումը և կցել անձը հաստատող փաստաթուղթը: Դիմումատուի էլեկտրոնային հասցեին կուղարկվի ՀՎՀՀ-ն։

	4. ՀՀ արդարադատության
նախարարություն
	09.08․2024թ.

